
Amba Vandana

அம்பா³வந்த³நா

ஆதா³வேகாம் லோக-ஸிஸ்ரு’க்ஷா-ரஸஜுஷ்டாம்,
த்³வந்த்³வாத்⁴யுஷ்டாம்,பூ⁴த-நிகாயாந் கலயந்தீம் ।
மாயா-முக்²யைர்நாமபி⁴ராத்³யைருபதி³ஷ்டாம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 1॥
மூலாதா⁴ராதா³ ச விஶுத்³வே: ப்ரவிப⁴க்தாம்,
ஶாப்³தீ³ம் ஸ்ரு’ஷ்டிம்,பாத்ரவிஶேஷாத்³ க⁴டயந்தீம் ।
ஶ்ரௌதை:ஸ்மார்தை: பௌருஷ-ஸூக்தைருபகீ³தாம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 2॥
ஐந்த்³ரீம் பூ⁴திம் ப⁴க்தஜநேப்⁴யோ விதரந்தீம்,
ஹ்ரீங்குர்வாணாம்,தத்³விமுகே²ஷு ப்ரதிவேலம் ।
ஶ்ரீம் நிர்தோ³லாம் தத்³ப⁴வநாந்தே வித³தா⁴நாம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 3॥
கிம் ப³ந்தூ⁴கை:,கிம் நு ஜபாபி:⁴,கிமு ரக்தை-
ரப்³ஜைருத்³யத³பா⁴ஸ்கர-ராகை³ருத ஸ்ரு’ஷ்டை: ।
அங்கை³ரிங்க³த்காந்திவிதாநைரபி⁴ராமாம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 4॥
யாऽபர்ணாஹோ தாப-நிராஸாய ஸபர்ணா,

வர்ணாதீதா வர்ண-விஶேஷாஞ்ஜுஷமாணா ।
தாம் வைசித்ர்யோத்³பா⁴ஸந-ஸூநாவலி-வல்லீம்
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 5॥
நீப-ஶ்ரேணீ-ஶாலிநி சிந்தாமணி-கே³ஹே,

பீடா²ஸீநாமாவ்ரு’திசக்ரைருபகூ³டா⁴ம் ।
ப்³ரஹ்மாதி³ப்⁴யோ வாஞ்சி²தமர்த²ம் ப்ரத²யந்தீம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 6॥

ஸ்பூ²ர்ஜத்ஸாந்த்³ராமோத³-தரங்கா³வலி-லீநை-
ரர்சாமாப்தாம்,ஷோட³ஶ-முக்²யைருபசாரை: ।
உத்³யந்நாநாலங்க்ரு’தி-ரத்ந-த்³யுதி-புஞ்ஜாம்,
வந்தே³ऽமந்த³-த்³யோத-கத³ம்பா³ம் ஜக³த³ம்பா³ம் ॥ 7॥
மாத்³யத்³தே³வாரப்³த⁴-நமஸ்யா-நிகுரம்பா³ம்,
வ்யாபச்சை²லச்சே²த³-விலக்ஷீக்ரு’த-ஶம்பா³ம் ।
ஆஜ்ஞா-தா³நாந்தோ³லந-ஹ்ரு’த்³யாத⁴ர-பி³ம்பா³ம்,
வந்தே³ऽமந்த³ த்³யோத கத³ம்பா³ம் ஜக³த³ம்பா³ம் ॥ 8॥
ப்³ரஹ்ம-விஷ்ணு-மஹேஶாம்ஶ்ச க³மயந்தீ மஹர்ஷிதாம் ।
யந்த்ராத்மநா பரிணதா புநாது பரமேஶ்வரீ ॥
॥ இத்யம்பா³-வந்த³நா ஸமாப்தா ॥

